
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrīlakṣmīhayavadananakṣatramālikā Á Á
hayagrīvakṛpāpātram ātrēyakulabhūṣaṇam Á
sēvākhyasvāminaṃ sēvē budhannvaparadēśikam Á Á

aśvinī

aśvapūrvayā śriyā samētamaśvakandharaṃ
aśvinīsamānarūpamaśvabhōgyamuttamam Á

viśvasundaraṃ viśuddharatnaśōbhivakṣasaṃ
viśvamaśvavēgatō vibhāvayē mama prabhum Á Á 1 Á Á

apabharaṇī

bhāratē sabhāratē vibhātavaibhavaṃ vibhuṃ
bhāradūrakāri-vāritāri-vārijēkṣaṇam Á

sārabhāratāravādihētuhēṣitaṃ hayaṃ
sāratassamāśrayē bharaṇyatō mamōrasi Á Á 2 Á Á

kṛttikā

kṛttikājamukhyadēvavanditāṅghripaṅkajaṃ
vṛttikāraṇaṃ viśāṃ vivarṇavādavāraṇam Á

bhṛtyakāmitārthadānakṛtyajātamadbhutaṃ
satyakāmamanvahaṃ bhajē turaṅgakandharam Á Á 3 Á Á

rōhiṇī

rōhiṇīśabhāsamānabhāsamētavallabhā-
rōhaṇēna bhāsamānadōryugāntara prabhō Á

tvatkṛpā prarōhaṇī turaṅgavaktra namratā-
rōhaṇī vibhātu tē kaṭākṣasantatissadā Á Á 4 Á Á

mṛgaśīrṣam

mēdhyatāṃ mṛgēṣu yāti saindhavō hi kēvalaṃ
śīrṣatō mṛga prabhō virājasē mahītalē Á

kāmamastu kēsarī tathaiva yāpi kāpi vā
dēvatā mudē na mē vibhāti śīrṣabhēdataḥ Á Á 5 Á Á

ārdrā

ārdrayā dṛśā vilōkaya tvamakṣisundara
prārthayē tvarābhirāma divyavājikandhara Á

arditō’hamasmi bhūrikarmadāvavahninā
bandhurāṅga saṃsṛtau vibhāsi bandhurēva mē Á Á 6 Á Á

punarvasu

vēdarāśimātmajāya nābhijanmanē dadau
vēdalōpataḥ punarvasu pradāya duḥkhinē Á

bōdhanāvanādinā punaḥ punaḥ kṛpānidhē
dēhi mē’pi vājivaktra sarvadā punarvasu Á Á 7 Á Á

puṣyam

pōṣyavargamētadēva bhūtalaṃ tava prabhō
pōṣakastvamātmanāṃ virājasē hayānana Á

puṣṭamastu sēvanaṃ tathārcanaṃ sukīrtanaṃ
puṣyajātasātvikōpamaṃ vidhēhi sēvakam Á Á 8 Á Á

āślēṣā

ślēṣa ēṣa āsamantataḥ śriyā dhiyā tavā-
ślēṣamēva karmaṇāṃ tanōti pāpmanāṃ nṛṇām Á

ślakṣṇamastu darśanaṃ viśiṣṭamastu rakṣaṇaṃ
kliṣṭatāvidūra vājikandharāva māṃ prabhō Á Á 9 Á Á

makhā

vājimēdhatō viśiṣṭatāṃ prayānti sanmakhāḥ
vājivaktra divyarūpasēvanaṃ sukhapradam Á

vājapēyamukhyayāgakartṛśiṣṭasannutaṃ
vājisaṃhitādigītamāśrayē jayapradam Á Á 10 Á Á

pūrvaphalgunī

pūrvaphalgunītimōhaviklavāya niścitaṃ
phalgunāya sarvasāragītamāha mādhavaḥ Á

nīrapūradivyapadmasadmanā tvayā vibhō
pūrvamēva bhāṣitaṃ babhāṇa pārthasārathiḥ Á Á 11 Á Á

uttaraphalgunī

phalgunī yaduttarā babhūva tārakā śriyaḥ
sarvadōttamō bhavān virājatē śriyā tathā Á

divyabhavyanavyabhōgyadhīvarapradānataḥ
sādhavō bhavanti sarva ēva bhūtalōttamāḥ Á Á 12 Á Á

hastaḥ

astadōṣasañcayassamastamaṅgalapradaḥ
hasta ēva śōbhanaḥ sudarśanaḥ sudhāsitaḥ Á

astu sūktibandhurassubandhanō’bhayapradaḥ
śrēyasē mahīyasē tanīyasō mamāniśam Á Á 13 Á Á

citrā

aśvamēdhamānamadya citrakarmaṇā yutaṃ
lōkasaṅgrahāya sādhu bhāsamānamadbhutam Á

bhātibhātacitrayā vicitrayā mayā yutaṃ
śītabhānumanvahaṃ śrayē’śvakandharaṃ mahaḥ Á Á 14 Á Á

svāti

divyadhāma sōmabhāsi sāmagītamadbhutaṃ
svātibhūtimanmahatsvabhāvabhūtikāraṇam Á

svātidānatō virājamānamasvadēhināṃ
svātiśāyidhīpradaṃ samāśrayē hayānanam Á Á 15 Á Á

viśākhā

tārakādhināthayā viśākhayā gṛṇanti yē
tārayāmi tānahaṃ svaśākhayā kutūhalāt Á

kārayāmi satkṛtiṃ nivārayāmyaghādamuṃ
tāravācamēvamēva bhāvayē hayānanam Á Á 16 Á Á

anurādhā

tārayānurādhayānubhūtamātmaśarmadaṃ
dhārayā samādhisaṅgiyōgibhirvilōkitam Á

dhārayā hayānanaṃ hṛdāparādhanāśanaṃ
dhārayāmi dhīvilāsakāridhātṛdēśikam Á Á 17 Á Á

jyēṣṭhā

jyēṣṭhayā vilōkitō na śarmaṇā samēdhatē
śrēṣṭhatāṃ samaśnutē na caiva sādhu bhūtalē Á

śrēṣṭhamiṣṭadaivataṃ prakṛṣṭavēdabōdhakaṃ
jyēṣṭhamēva vājikandharaṃ mahassamāśrayē Á Á 18 Á Á

mūlam

mūlakāraṇī parāvarā varēṇyadēvatā
kūlayāpinī bhavābdhitō nimajjatō janān Á

sthūlasūkṣmadṛṣṭitaḥ padāśritāvanī satāṃ
kāpi bhāti kāñcanī hayānanābhidhā sadā Á Á 19 Á Á

pūrvāṣāḍhā

pūrvabhadratārayā samarthitē parākramē
sarvabhadravācamēva nāśṛṇōt kapirhataḥ Á

śarvamukhyasarvadēvaśarmajāladāyinē
sarvabhadravājivaktradaivatāya tē namaḥ Á Á 20 Á Á

uttarāṣāḍhā

vaiśvadēvadēvatākatārakōdayaśriyaṃ
viśvamaṅgalaṃ viśuddhadhīvilāsakāraṇam Á

uttarōttarābhivṛddhikārivārijēkṣaṇaṃ
bhāvayē taduttamābhisaṃstutaṃ hayānanam Á Á 21 Á Á

śravaṇam

tārakā harēryayā yadīyanāmakīrtanaṃ
tārakaṃ satāmabhīṣṭakārakaṃ śrutipriyam Á

pūrakaṃ trivargiṇāṃ manōrathasya yatpadaṃ
tārakaṃ turaṅgamāsyadaivataṃ tadāśrayē Á Á 22 Á Á

śraviṣṭhā

vāruṇīyadhōraṇīṃ sabhāsu labdhumuttamāṃ
vāruṇaśraviṣṭhayā gariṣṭhatāṃ yadīcchasi Á

kāraṇaṃ draḍhiṣṭhamasti saindhavānanaṃ mahat
tāraṇaṃ bhavāmbudhērbhajasva sādhu santatam Á Á 23 Á Á

śatabhiṣak

śātakumbhalagnaśōbhitārahāravakṣasaṃ
śātitāghasañcayaṃ śatābhidhānaśōbhitam Á

ādhiśātanaṃ śataṃ bhiṣagvaraṃ samā vayaṃ
saṃśrayēma vājivaktramakṣamēṇa śāśvatam Á Á 24 Á Á

pūrvaprōṣṭhapadā

pūrvadēvanāśanaṃ sudhīvarapriyaṃ hitaṃ
śrēṣṭhavēdasārabhūtamadbhutaṃ rasālayam Á

prauṣṭhapadyamastu saṃstuvānamānavapriyaṃ
hēṣitaṃ turaṅgamāsyadaivatasya kāṅkṣitam Á Á 25 Á Á

uttaraprōṣṭhapadā

prauṣṭhapadyamuttaraṃ sadā labhēya bhūtalē
śiṣṭasaṃhitaṃ laghiṣṭhajantujātatārakam Á

sauṣṭhavādiyuktamārganiṣṭhaśiṣṭatuṣṭidaṃ
prēṣṭhamanyadasti naiva vāgadhīśvarādahō Á Á 26 Á Á

rēvatī

rēvatībharaṅgarājarājamānatārakaṃ
sādhubṛndasannutaṃ varapradānaviśrutam Á

gārgirīśasannutaṃ ramānidhiṃ hayānanaṃ
sēvituṃ yatē’dhunaiva gōptumātmasantatim Á Á 27 Á Á

abhijit

śaśvadaśvakandharasya sēvanaṃ tatō’bhijit
paśvapatyagēna dārapōṣaṇaṃ tatō’bhijit Á

viśvabandhuraśvabandhurāśu kīrtyatē yadā
viśvatō jayaṃ labhēta niścitaṃ sa viśvajit Á Á 28 Á Á

śrīnivāsarāghavēṇa divyadṛṣṭimicchatā
śrīhayānanasya pādapaṅkajaṃ samarcatā Á

cāpalādiyaṃ kṛtātrivaṃśajēna śōbhanā
bhātu vājivaktratāramālikā satāṃ mudē Á Á 29 Á Á

Á Á iti śrīlakṣmīhayavadananakṣatramālikā samāptā Á Á

